Nafarroako Parlamentuko Mahaiak, 2012ko urriaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako galdera, jakitekoa ea Nafarroako Gobernuak “osasun arloko laguntzaren eredua” erretiratzeko edo aldatzeko asmorik duen, osasun-erkidegoaren kritikak eta oposizioa ikusita.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 15ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko Marisa de Simón Caballerok, Legebiltzarreko Erregelamenduan ezarritakoaren babesean, ondoko galdera egin du, Nafarroako Gobernuak Osoko Bilkuran ahoz erantzun dezan:

Osasun-erkidegoak nahiz gizarte-kolektibo askok "osasun arloko laguntzaren eredu" berriari egindako kritikak eta oposizioa ikusita –eredu berria maiatzean aurkeztu zuen Osasuneko kontseilari Vera andreak–, Nafarroako Gobernuak ba al du premiazko zerbitzuaren antolamenduari buruzko proposamena erretiratzeko edo aldatzeko asmorik, zehazki eredu horretan jasotzen diren landa-larrialdien eta zerbitzu jarraituaren antolamenduari eta oinarrizko laguntzari dagokienez?

Iruñean, 2012ko urriaren 8an

Foru parlamentaria: Marisa de Simón Caballero

